
Salmai girje.



42 Dastgo son muiti su basse sanes, Abraham, su
balvvalægjes.

43 Ja son doalvoi su olbmuides olgus iloin, avoin
su valljijuvvumides.

44 Ja bakenolbmui ædnamid sigjidi son addi, ja olbmui
æloid oabmenæsek si valdde, Sal. 78, 55.


45 vai su ravvagid si galgašegje doallat ja valddet
varas su laǥaid. Halleluja! 
Sal. 78, 7.





106. Salma.




Basse lavllo gitta Ibmel su vaimolađesvuođas ditti ibmelbalolaǯai
vuosstai ja rokkadalla sust dam su olbmuidi čajetet,
1–5; son dovdasta, atte su olbmuk saggarak læk suddodam
Ibmel vuosstai Ægyptenest, mæcest ja Kanaanast, ja dam boft
bagjelassasek buftam su stuorra rangaštus duomoid, 6–43;
mutto go suppim son i læk sin aibasrakkan, mutto armogasat
sin adnomid gullam læ, de son rokkadalla Ibmelest su atastuvvum
olbmuides bæsstet, 44–47.

1 Halleluja! Ramedækket hærra, dastgo buorre son
læ, dastgo aǥalaǯǯat bissta su armogasvuotta. 
Sal. 107. 1.


2 Gi matta cælkket hærra væǥalaš daǥoid, muittalet
buok su maidnom? 
Sal. 40, 6; 71, 15.


3 Audogasak, guđek njuolgadvuođa varjalek, dat, gutte
vanhurskesvuođa dakka juokke aige.

4 Muite muo, hærračam, du armoinad du olbmuidassad,
oappaladda muo du bæssteminad,

5 atte du valljijuvvumidad buorre oase oainam, atte
illodam du olbmuidad ilost, atte ramadalam oftanaǥa du
arbinad.

6 Suddodam mi læp min vanhemidamekguim, bahhast
mi læp mænnodam, ibmelmættoset mænnodam. 
1 gon. 8, 47. Dan. 9, 5.


7 Min vanhemak Ægyptenest æi arvedam du oavddodaǥoid,
æi si muittam du armogasvuođai ollovuođa,
mutto gaǯǯarak legje mæra gaddest, rufsis mæra gaddest. 
2 Mosesg. 14, 11. 12.

